ՀՐԱՊԱՐԱԿԱՅԻՆ ԾԱՆՈՒՑՈՒՄ
 «Հայաստանի պետական հետաքրքրությունների ֆոնդ»  ՓԲԸ-ի լուծարման հանձնաժողովը, ղեկավարվելով ՀՀ կառավարության 1999թ. դեկտեմբերի 14-ի թիվ 752 որոշմամբ հաստատված կարգի 16-րդ կետով, 2026թ. հունվարի 12-ին հայտարարում է «ԱՌՖԻ» ՓԲԸ-ի բաժնետոմսերի գնահատման նպատակով գնահատող կազմակերպության ընտրության մրցույթ
Հայաստանի Հանրապետության կառավարության 2024 թվականի օգոստոսի 29-ի N 1391-Ա որոշման համաձայն՝ «Հայաստանի պետական հետաքրքրությունների ֆոնդ» փակ բաժնետիրական ընկերությունը (այսուհետ՝ Ընկերություն) (ՀՎՀՀ՝ 02697868) գտնվում է լուծարման գործընթացում:  Պետական գույքի կառավարման կոմիտեի նախագահի 01.10.2025թ. N 468-Ա հրամանով ստեղծվել է լուծարման հանձնաժողով (այսուհետ՝ Հանձնաժողով)։ Հանձնաժողովը հայտարարում է «ԱՌՖԻ» ՓԲԸ-ի բաժնետոմսերի  (այսուհետ Գույք) գնահատող կազմակերպության ընտրության մրցույթ, որը տեղի կունենա 2026թ. հունվարի 12-ին, ժամը 15:00-ին, Պետական գույքի կառավարման կոմիտեում (ք.Երևան, Տիգրան Մեծի 4): 

Մրցույթին կարող են մասնակցել իրավաբանական անձինք և անհատ ձեռնարկատերերը (այսուհետ՝ Մասնակից): 

Գույքը պետք է գնահատվի ՖՀՄՍ 13-րդ ստանդարտի և Միջազգային գնահատման ստանդարտների (IVS) պահանջներին համապատասխան, և գնահատման հաշվետվությունը պետք է ներառի առնվազն (սակայն չսահմանափակվելով) զուտ ակտիվների գնահատման մոտեցումը, ինչպես նաև պարունակի «ԱՌՖԻ» ՓԲԸ-ին սեփականության իրավունքով պատկանող՝ ՀՀ Կառավարության 2024 թվականի օգոստոսի 29-ի թիվ 1391-Ա որոշման հավելված N 2-ով սահմանված ոչ նյութական ակտիվների իրական արժեքի վերաբերյալ տվյալներ՝ հաշվարկված վերոնշյալ ստանդարտների հիման վրա։  
Գնահատման ծառայությունների դիմաց վճարումները կիրականացվեն համաձայն կնքված համապատասխան պայմանագրի:  
 Հաղթող Մասնակցի կողմից ծառայությունը պետք է մատուցվի պայմանագրի կնքումից հետո 30-օրյա ժամկետում։
Մրցույթին մասնակցել ցանկացողները պետք է Պետական գույքի կառավարման կոմիտեի պետական բաժնեմասի կառավարման վարչության մասնավորեցման նախապատրաստման և լուծարման բաժին (ք.Երևան, Տիգրան Մեծի 4, 4-րդ հարկ)  ներկայացնեն հետևյալ փաստաթղթերը՝
- Մրցույթին մասնակցելու համար գրավոր դիմում,

- Մասնակցի, ինչպես նաև Մասնակցի անունից հանդես եկող պատասխանատու աշխատակցի կամ աշխատանքային խմբի ղեկավարի փորձառությունը և որակավորումները հավաստող փաստաթղթեր։
- Գույքային պատասխանատվության ապահովման միջոց, որով իր հաշվին կապահովագրի կազմակերպությանը /Մասնակցին/ հնարավոր դրամական վնասներից, որոնք կարող են պատճառվել պատվիրատուներին կամ շահառուներին իրենց աշխատակից հանդիսացող գնահատողի կողմից գույքի թերագնահատման կամ գերագնահատման հետևանքով:
Մասնակիցների որակավորմանը վերաբերող պարտադիր պահանջներ․
Մասնակիցը պետք է ունենա ընկերության բաժնետոմսերի գնահատման առնվազն 5 տարվա փորձ: Մասնակցի անունից հանդես եկող պատասխանատու աշխատակիցը կամ աշխատանքային խմբի ղեկավարը, որը պատասխանատու է լինելու աշխատանքների կատարման համար, պետք է ունենա համանման ծառայությունների մատուցման առնվազն 3 տարվա փորձ (յուրաքանչյուր տարվա փորձ ենթադրում է համանման ծառայությունների մատուցման առնվազն 1 աշխատանք տվյալ տարվա ընթացքում)։ Աշխատանքային խմբում ներգրավված մասնագետները պետք է ունենան ֆինանսական ոլորտում համապատասխան որակավորում, մասնավորապես՝ CFA առնվազն 2-րդ մակարդակ կամ Երդվյալ որակավորված հաշվապահների ասոցիացիայի (ACCA) առնվազն առաջին 9 քննություններ (այն է՝ Fundamental level):
Մրցույթի մասնակիցները կարող են ներկայացնել նաև այլ լրացուցիչ փաստաթղթեր՝ իրենց հայեցողությամբ: 

Սահմանվում է մրցույթի հաղթողին որոշելու հետևյալ պայմանը՝
· գնահատման ծառայու​թյունների արժեքը։
Մրցույթի հաղթող է ճանաչվում նվազագույն գին առաջարկած Մասնակիցը։
Մրցույթի արդյունքները Հանձնաժողովը կհրապարակի մրցույթն անցկացնելուց հետո` նույն օրը, կազմելով համապատասխան արձանագրություն:


Մրցույթի արդյունքները կարող են բողոքարկվել դրանց հրապարակումից հետո մեկ օրվա ընթացքում՝ Հանձնաժողովին, իսկ բողոքի քննարկման արդյունքները՝ դատական կարգով:
Հանձնաժողովը, գնահատման ծառայությունների կարիք առաջանալու դեպքում, Հանձնաժողովի համապատասխան որոշումից հետո յոթ աշխատանքային օրվա ընթացքում հաղթող ճանաչված մասնակցին սահմանված կարգով կառաջարկի կնքել Գույքի գնահատման ծառայությունների մատուցման պայմանագիր Ընկերության հետ: 

Մրցույթին մասնակցելու համար հայտերն ընդունվում են աշխատանքային օրերին ժամը 09:00-13:00 և 14:00-17:00: Հայտերի ներկայացման վերջնաժամկետն է 2026թ. հունվարի 9-ը, ժամը 17:00: 

Մրցույթին մասնակցելու համար  անհրաժեշտ փաստաթղթերը ներկայացվում են փակ կնքված կամ ստորագրված ծրարով՝ փոստով կամ գործադիր մարմնի ղեկավարի կամ անհատ ձեռնարկատիրոջ կամ նրանց կողմից լիազորված անձանց կողմից, ներկայացնելով անձնագիր, լիազորագիր կամ անձը հաստատող այլ փաստաթուղթ: Փաստաթղթերի ներկայացման վերջնաժամկետի ավարտից հետո կամ ոչ սահմանված կարգով ներկայացված փաստաթղթերն առանց ծրարը բացելու կվերադարձվեն ներկայացնողին:   

Մրցույթի մասնակիցները՝ մինչև մրցույթի մասնակցության հայտերի ընդունման վերջնական ժամկետի ավարտը կարող են փոփոխել կամ հետ վերցնել հայտը: Մրցույթի հայտի փոփոխությունը կատարվում է հայտերի ներկայացման կարգով՝ ծրարի վրա ավելացնելով «փոփոխում» բառը:

Մրցույթի հայտ ներկայացնողները և նրանց ներկայացուցիչները կարող են ներկա գտնվել մրցույթի մասնակցության հայտերի բացմանը և ծանոթանալ արձանագրությանը: 

Այն մասնակիցներին, որոնց հայտերը կհամապատասխանեն մրցույթի համար սահմանված պայմաններին, կտրվի մրցույթի մասնակցի կարգավիճակ, իսկ այն հայտերը, որոնք չեն համապատասխանի մրցույթի համար սահմանված պայմաններին, Հանձնաժողովի կողմից չեն քննարկվի:

Մրցույթին մասնակցելու իրավունք չունեն այն անձինք, որոնց գործադիր մարմնի ներկայացուցչի (անհատ ձեռնարկատիրոջ) և/կամ գնահատողի վերաբերյալ առկա է անգործունակ կամ սահմանափակ գործունակ ճանաչելու կամ որոշակի գործունեությամբ զբաղվելու իրավունքից զրկվելու վերաբերյալ օրինական ուժի մեջ մտած վճիռ կամ դատավճիռ, կամ  դատական կարգով ճանաչվել են սնանկ, կամ ունեն ժամկետանց պարտքեր ՀՀ պետական բյուջեի նկատմամբ, կամ գործադիր մարմնի ներկայացուցիչը (անհատ ձեռնարկատերը) և/կամ գնահատողը հայտը ներկայացնելու պահին նախորդող երեք տարիների ընթացքում դատապարտված է եղել տնտեսական գործունեության կամ պետական ծառայության դեմ ուղղված հանցագործության համար, բացառությամբ այն դեպքերի, երբ դատվածությունը օրենքով սահմանված կարգով հանված կամ մարված է։
Մրցույթին չեն կարող մասնակցել միևնույն անձի (անձանց) կողմից հիմնադրված կամ ավելի քան հիսուն տոկոս միևնույն անձին (անձանց) պատկանող բաժնեմաս ունեցող կազմակերպությունները:
Գնահատման ենթակա Գույքն իրենից ներկայացնում է՝

· «ԱՌՖԻ» ՓԲԸ-ի 100% բաժնետոմսերի գնահատում:
«ԱՌՖԻ» ՓԲ ընկերությունը գրանցվել է ՀՀ կենտրոնական բանկի խորհրդի՝ 2022 թվականի նոյեմբերի 29-ի թիվ 199-Ա որոշմամբ /կցվում է, նիշք 1/ որպես ներդրումային ընկերություն (ՀՀ կենտրոնական բանկի կողմից տրամադրված 2022 թվականի նոյեմբերի 29-ի թիվ 0023  ներդրումային ծառայությունների լիցենզիա /կցվում է, նիշք 2/, գրանցման համարը՝ 23 /գրանցման վկայականը կցվում է, նիշք 3/)։
«ԱՌՖԻ» ՓԲԸ ստեղծման հիմնական նպատակը հանդիսացել է ներդրումային քրաուդֆանդինգի առցանց հարթակի տրամադրումը ՀՀ-ում գործունեություն ծավալող ձեռնարկատերերին՝ նախագծերի ֆինանսավորման նպատակով հնարավոր ներդրողներից (հիմնականում արտերկրից) ֆինանսական ռեսուրսներ ներգրավելու համար։ 
Ընկերությունը ներկայումս փաստացի գործունեություն չի ծավալում։

Կից ներկայացվում են նաև «ԱՌՖԻ» ՓԲ ընկերության կանոնադրությունը /կցվում է, նիշք 4/, 2022-2024 թվականների գործարար ծրագիրը /կցվում է, նիշք 5/ և 2025 թվականի երրորդ եռամսյակի ԿԲ ներկայացված և հրապարակված հաշվետվությունները /կցվում է, նիշք 6/։
Լրացուցիչ տեղեկությունների համար կարող են դիմել Պետական գույքի կառավարման կոմիտեի պետական բաժնեմասի կառավարման վարչության մասնավորեցման նախապատրաստման և լուծարման բաժին կամ զանգահարել ընկերության հանձնակատար Գրիգոր Գաբրիելյանին, հեռախոսահամար՝ 094 993090:

